
 
 

 

 

 

  

 

 

FANAMBARANA MIKASIKA NY ANDRAIKITRY NY FIKAMBANAN’ FIRAISAMONIM-PIRENENA 

MANOLOANA NY POLITIKA TOMBAN’EZAKA NASIONALY ETO MADAGASIKARA. 

 

Apetraka sy atolotra ho azon’ny Mpitondra rehetra eto amin’ny firenena ampiasaina ny 
fananana antontan-taratasy mafonja momba ny Politika ny fanombanana nasionaly (PNEVAL) 
rehefa mandray andraikitra izy ireo, ary manamafy ihany koa ny andraikitry ny Firaisamonim-
pirenena  amin'ny fanombanana ny politikam-pirenena izany mba hampiroboroboana ny 
tamberina andraikitra sy ny fiaraha-miombon'antoka. 

Tamin'ny taona 2020, dia namolavola antontan-taratasy momba ny Politika ny fanombanana 
nasionaly i Madagasikara mba hanatratrarana ny tanjona iraisana amin'ny fanatanterahana ny 
fanombanana mahomby ny politikam-pirenena. Saingy nohon’ ny zava-misy tamin’ny tranga 
ny valan’aretina COVID-19 izay sarotsarotra ny fomba nentina nanantanteraka ny adisisika teo 
amin’ny sehatra stratejika teto Madagasikara, dia nihemotra indray ny fankatoavana ny 
Politikan’ny Fanombanana nasionaly, toy izany koa ny fampiharana azy tamin’ny taona 2022. 
Ny hetsika Rohy , izay mamondrona fikambanan’ny  fiarahamonim-pirenena maro be eto 
Madagasikara ary manana vina mazava  hahatonga an’i Madagasikara ho firenena marina, 
vanona ary mandroso, dia manamafy ny fiaraha-miasa amin’ny MASSE, fikambanana 
mavitrika amin’ny fampiroboroboana ny fanombanana eto Madagasikara. Amin'ny alalan'ireo 
vaomieran’asa misahana tematika sy sehatra maro, ny Rohy dia manohana hatrany ny 
fanapaha-kevitra rehetra mikendry ny hanamafisana  ny politikam-pirenena mikasika ny 
fanombanana izay mahasahana avy hatrany lafin-javatra maro. 

Ny MASSE sy ny Rohy amin'ny alalan'ity fiaraha-miasa ity dia hanohy indray ary hanamafy ny 
fandraisana andraikitra manodidina ny Politikam-pirenena momba ny fanombanana 
mandritra ny taona 2023, izay tafiditra indrindra ao antin’ny hetsika gLOCAL. Ny sehatra 
gLOCAL dia hetsika eran-tany isan-taona natokana hifanakalozana fahalalana amin'ny 
lohahevitra isan-karazany amin'ny tombana. Izy io dia nokarakarain'ny “Global Evaluation 
Initiative », tambajotran'ny fikambanana sy manam-pahaizana izay manohana ireo firenena 
amin'ny fanamafisana ny rafitra fanaraha-maso sy fanombanana mba hanampiana ny 
governemanta hanangona sy hampiasa porofo, izay manatsara ny fiainam-bahoaka. 

Ny tena tanjona tamin’ny atrikasa dia ny fanamasisana ny votoatin’ny Politika fanombanana 
ny firenena amin’ny alalan’ny fampidirana fomba fijery sy ny fandraisan’anjaran’ny 
fiarahamonim-pirenena malagasy rehetra. Ao anatin’ny fomba fandraisana anjara ihany koa, 
ohatra ny fivoriana hanehoana ny politikan'ny fanombanana nasionaly sy ny asan'ny vondrona 
mikendry ny hanamafisana ireo hevi-dehibe sasany. Niresaka lohahevitra toy ny andraikitry ny 



 
 

firaisamonim-pirenena eo amin’ny rafitra andrim-panjakana ity asan’ny vondrona ity, ny 
fihetsehana misy eo amin’ny lafiny fanombanana eo anivon’ireo fikambanana ireo, ny fepetra 
ilaina amin’ny fahombiazan’ny fampiharana ny politikam-pirenena momba ny fanombanana, 
ary koa ny fampidirana ny vondrona marefo amin'ity politika ity. 

Taorian'ny fametrapetrahana sy ny fanazavana ny antontan-kevitra efa misy momba ny 
Politika  fanombanam-pirenena, dia nahazo fahalalana tsara kokoa ny mpandray anjara 
rehetra amin’ny maha -zava-dehibe izany ho an'ny fampandrosoana eto Madagasikara. Natao 
ny fifanakalozana teo amin’ny be sy ny maro sy ny asam-baomiera  izay nahafahana nifanakalo 
hevitra sy fifampizarana traikefa. Io fananana  fomba fijery iraisana sy mitsinjo ny lavitra io dia 
manamora ny fananganana vina iraisana momba ny anjara andraikitry ny fiarahamonim-
pirenena amin'ny politika nasionaly ny fanombanana, ka afaka mitarika tolo-kevitra 
mivaingana mba hanamafy ny votoaty sy ny fomba fanaovana adisisika amin'ity politika 
voalaza ity. 

 
Notanterahina androany 31 mey 2023 eto amin’ny ROHY Ambatonakanga ny atrikasa mba 
hanamafisana ny andraikitry ny firaisamonim-pirenena amin’ny politikam-pirenena mikasika 
ny fanombanana eto Madagasikara. 

+261 32 04  016 12  
Ony.arison@gmail.com  
www.masse-mg.org 

+261 34 44 019 16 
Nharijaona@gmail.com 
rohymadagasikara@gmail.com 

